
 
 
FotograVia 2023 a Sedrun 
Quendisch fotografias documenteschan la veta ellas alps da vaccas da Tujetsch, da 
quei 5 fotografias cun documents. Mo da fastitgs dall’alpicultura tuatschina, che 
ha cuzzau tschentaners e cuntinuescha aunc oz, san ils maletgs raquintar per liung 
dalla Via dil Bogn a Sedrun. 
Sonda, ils 15 da fenadur 2023 ha giu liug la vernissascha ed ina guida ch’ei serepetida 
ils 22 da fenadur per ils hosps da lungatg tudestg. Ver trenta persunas han giu 

interess d’intervegnir il messadi da mintga 
fotografia. Fotos che documenteschan las alps da 
vaccas da temps vargai ein scartas e da quellas 
che muossan e presentan la lavur en las alps 
medemamein. Quellas ch’ein avon maun ein 
fotos tschentadas, pli pli fatgas aposta cun 
plazzar la fumeglia avon tegia.  
La fuorma d’alpegiar las vaccas praticada tochen 
ils onns 1970 ei stada sur tschentaners ora la 
medema. Midadas mudestas succedevan savens 
mintga diesch onns cun in niev uorden d’alp. Ins 
midava nuidis e fuva conservativs e restava tiel 
secumprovau. Per ils onns 1980/90 han sfurzau a 
grondas, gie schizun ad extremas midadas. 
L’entschatta dil 20avel tschentaner vegneva il 
latg aunc mesiraus e lu nudaus sin las stialas da 
latg. Quellas stialas han in certa calamita e 
fascinaziun, ellas cun sias crenas e nodas da casa. 
Ils Tuatschins ein para ils davos che han fatg 
diever da quei sistem avon che far diever dil 
carnet per nudar il diember da latg da mintga 

pur.   
Uonn ha la via da fotografias, sper las fotos, era presentau differents documents. 
L’emprema foto muossa il pli vegl document dalla val. Igl onn 1380 han ils 
pursanavels dalla alp Val Giuv stuiu secunvegnir muort dispeta avon la dertgira da 
cumin. Ils auters documents muossan las nodas casa cun la repartiziun da pischada e 
tschagrun, ina survesta presenta il pustretsch ed in document porscha in’egliada el 
cudisch da latg cun las impurtaziuns pil pur Heinric Schmid. 
La FotograVia ha sulettamein pudiu mussar enqual fastitg dalla lavur e dil menaschi 
dad alp. Per dapli informaziuns dat ei bia litteratura, sco per semeglia il cudisch: Das 
Alpwesen Graubu ̈ndens da Richard Weiss, 1941. Tochen miez uost ein las fotos aunc 
exponidas ella Via dil Bogn a Sedrun. Igl onn 2024 cuntinueschan ils organisaturs 
cun la FotograVia 2024, lu a Gonda cul tema Viafier Furca Alpsu. 
Ils responsabels da TujetschVIVAcultura 
 
 
 
 


